
18.12.2025 

 

Inatsisartut suleriaasianni § 37, imm. 1 naapertorlugu, matumuuna Naalakkersuisunut 

imaattunik apeqquteqarpunga: 

 

Naalakkersuisunut apeqqutit: 

 

1. Silaannakkut Inunnik annaassiniaanermi qanoq sivisutigisoq atorneqassava 

Kullorsuarmi ajortoqarpat, Upernaviup avannaaniittumi annaassiniaasoqassappat? 

Imalu ujaasisoqassappat? Tiimit minutsit tamaasa ilanngullugit piffimmut 

Anngunnisamut.  (H225 Kangerlussuarmiit).  

2. Nunatta Kujataani Narsarmiini nunaqarfiup eqqaani annaassiniaasoqassappat 

imalu ujaasisoqassappat piffissaq qanoq sivisutigisoq atorneqassava?                   

(H155) Narsarsuaq. Piffimmut tikiunnissamut?  

3. Nunatta kangiani (Tunumi) Ittoqqortoormiut eqqaanni silaannakkut 

annaassiniaasoqassappat imalu ujaasisoqassappat  qanoq sivisutigisoq 

atorneqassava? Piffimmut tikiunnissamut. (H225)  

4. Umiatsiaararsortut qassit aalisartuuppat piniartuuppat avannaani?  

5. Umiatsiaararsortut qassit kujataani aalisartuuppat piniartuuppat?  

6. Nunatta Kangiani (Tunu-mi) Umiatsiaararsortut aalisartut piniartut qassiuppat? 

7. Pigaartuttut isigineqarpa responstid? immami nillertumi annaassiniassagaanni.  

 

(Inatsisartunut ilaasortaq Isak Johannessen, Naleraq) 

 

 

Tunngavilersuutit:  

Sooq Nunatta Avannaani aammalu kangiani (Tunu-mi) silaannakkut annaassiniaasartoqarneq 

aammalu  ujaasisarneq taama kinguarsimatiginersoq paaserusunnarpoq. 

Aali helikopterinik assigiiaanik nunatsinni peqarluta,  kujataaniuppat avannaaniuppat (H155) 

pingineqarput.  

Taakkumi ullumikkut Nunatta kujataani Airbus Helicopters  H155 Hoist-ilerlugit 

annaassiniutitut aammalu inunnik ujarlernermi atorneqartut nalunnginnatsigit. 

Naleqqamiit isumaqarpugut inuit nunatsinni assigiimmik naleqartut, 

Tunumiuuppat kujataamiuuppat avannaamiuuppalluunniit apeqqutaatinnagu.  

Uanilu ujarlernermi annaassiniaanermilu isumaqaratta ukiukkut nillertumi  

umiatsiaararsortut aalisartuugunik piniartuuppata ujarnerini piffissaq  

NALITOORUJUSSUUSOQ silaannaap aammalumi immap nillissusaa  

peqqutaalluni.  

Apeqqutinni pingaartissimavara umiatsisaararsortut ilanngutissallugit,  

apeqqutip qanoq inissisimanersugut takutinniassammagu.  

 

 Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Oqaatsinik nutserisimanermi paatsuungasoqassatillugu kalaallisut 

allassimasoq aallaavigineqassaaq. 


